
АЛТАЙДАҒЫ (ҚХР) ДӘСТҮРЛІ ДОМБЫРА ӨНЕРІ 

 
Түйін: Бұл мақалада Алтай (Шыңжаң) қазақтарының локальдық дәстүрлі домбыра өнеріне 

қысқаша сипаттама мен түсініктеме берілген. Тақырып өзектілігі осы аймақтың шертпе күйлерінің 

әлі де тың көлемде зерттелмей қалуы болып табылады. Алтай, жалпы Шыңжаң жеріндегі күй 

өнерінің өзіндік ерекшелігі барын, көне сарынды сазымен қызықтыратын локальдіқ аймақ екенін 

аңғардық. 

 

Тірек сөздер: Қытай мемлекетіндегі қазақ диаспорасының музыкалық өнері, Алтай домбыра өнері, 

домбыра күйі, Шыңжаң күй дәстүрі, шертпе күй. 

 

 

Бұл мақалада Қытай мемлекетіндегі қазақ диаспорасының музыкалық өнеріне жалпы 

сипаттама беріліп, оның ішінде дәстүрлі күй мектептерінің қалыптасып дамуы, бүгінгі 

таңда оны зерттеп зерделенуі мен насихатталу жолдары төңірегінде болмақ. Кіріспе 

ретінде Алтай аймағының тарихи және мәдени деректеріне де назар аударылады. 

 

Шыңжаң (ҚХР) аймағының картасы 

 

 
 

ХІХ-ХХ ғасырда Қытай Халық Республикасындағы (ҚХР) Шыңжаң аймағы «Шығыс 

Түркістан» деп аталғаннан бері көптеген шетел, орыс, қазақ ғалымдары көшпенді 

халықтың тарихи-этнографиялық және географиялық зерттеулер жүргізіп маңызды 

үлестерін қосқан
1
. Әрине, уақыт ілгері жылжыған сайын мұндай зерттеулер өз жалғасын 

тауып, жаңа ізденістермен толықтырылып отырды. Соның нәтижесінде көптеген 

музыкатанушылар, өнертану ғалымдары зерттеулерін жасап, іздену процесін тоқтатқан 

емес. Атап айтқанда:1) әртүрлі бағыттағы халық аспаптық музыкасына арналған 

еңбектерді құрайды: А.Жұбанов, П.Аравин, Н.Тифтикиди, Т.Бекхожина, Б.Сарыбаев, 

домбыра музыкасына қатысты М.Мұхамбетова, Б.Аманов, К.Жұзбасов, У. және Д. 

Бекеновтар, С.Өтеғалиева, П.Шегебаев, Б.Ысқақов, А.Райымбергенов, Б.Мүптекеев, 

М.Абуғазы, Б.Игілік және т.б.  

2) Шыңжаң қазақтарына қатысты тарихи, этнографиялық, мәдени жұмыстарына арналған 

әдебиеттер, казакстандық ғалымдар қатарында А.Марғұлан, Г.Мендыбаева және т.б., 

шетел авторлары Л.Бенсон, Су Би Хай. 

3) атордың Шыңжаң қазақтарының дәстүрлі күйшілерінен кездесу барысындағы сұхбат-

әңгімелері, жылдап жинақталған жазба деректері (Д. Халыкұлы, Ғ. Сейтказин, 

Н. Сүлейменұлы, А. Бейісбайұлы және 2007, 2010 болған фольклорлы-этнографиялық 

зерттеулер).  

1.«Шығыс Түркістан» немесе Шыңжаң өлкесі Қытайдың солтүстік-батысында 

орналасқан. Ол негізінен Алтай, Тарбағатай, Іле сияқты үш аймақтан тұрады.  

Солардың бірі Алтай (ескі аты Сарсүмбе) немесе «Өр-Алтай» деп те аталатын өңір 

негізінен географиялық орналасуы батыс жағынан Шығыс Қазақстан облысымен 

(Тарбағатайға жақын), солтүстігінде Реседің Алтай Республикасымен (Ресей шекарасы), 

ал солтүстік-батыс және батысында Моңғолияның Баян-Өлгей, Қобда аймақтарымен 

шектеседі. Оның бірнеше аймақтық ауданы бар: Жеменей, Қаба, Буыршын, Бұрылтоғай, 

Шіңгіл, Көктоғай [1,3 б.; 2]. Орталығы – Алтай қаласы
2
. Онда әртүрлі ұлт өкілдері тұрады, 

бірақ санақ басты бөлігін құрайтындар: қазақтар, қытайлар (ханзулар)мен ұйғырлар. 

Негізінен 26 ұлт өкілдері бар. 

Бұл өңірдің табиғаты өте көркем, орман тоғайы мол, жер астының кен байлықтары 

мол. Ол негізінен таулы жерде, дәлірек айтқанда Алтай тауларының етегінде орналасқан. 

Аталған аймақта Алтай тауларынан Қара ертіс өзенін бастау алған Қанас пен Бұлғын 

өзендері ағады.  

Тарихи деректер бойынша Алтай аймағы негізінен ерте дәуірде найман, керей, 

қаңлы, үйсін тағы басқа түркі тектес тайпалардың немесе одан да ежелгі замандағы сақтар 

мен гұндардың мекені болған деседі.  

Алтай халқы мал шаруашылығымен қатар, аң аулау, қол өнер (киіз басу, кесте тігу, 

кілем тоқу,ою-өрнек салу т.б.) дәстүрімен айналысуды күні бүгінге дейін жалғастырып, 

сақтап келеді.  

Осы бір көне заманның шаруашылық мәдениетін суреттейтін Алтай тауларынан 

табылған ежелгі жартастағы бұғы, арқар, жылқы, түйе, садақ тартқан аңшы, арбаның 

суреттері айқындай түседі. Бұл ежелгі тайпалардың тотемдерге табыну дәуіріндегі 

суреттер. Алғашқы киелі затқа сиыну діні – шамандардың маңызды құрамдас бөлігі 

болып, атам замаңғы көшпелі тұрмыс кешірген тайпалардың Көк тәңірге, Күн көзіне, 

отқа, ата-бабалардың әруағына, әулиеге сиынатын тасаттық естеліктері. 

Шыңжаң жеріндегі қазақтар бөтен елде, өзге тарихи шеңберде, басқа әлеуметтік-

экономикалық және саяси жағдайда дамып мәдени ықпалында өмір сүре отырса да, 
өздерінің ұлттық дәстүрін, әдет-гұрпын, салт-санасын, ана тілімен бірге дәстүрлі музыка 

өнерін барынша қаймағын бұзбай байырғы үлгісінде сақтап келген.  

2. Музыкада, қандай да болса аспаптың алатын орны ерекше. Алтай өңірінде ішекті 

домбырамен қатар аэрофонды
3
 аспаптар қатарындағы сыбызғы – ерекше орын алады. Бұл 

үрмелі аспаптыңбір кездерде тарихи атамекенінде (Қазақстанда) жоғалып қайта оралса, 

                                                 
1
Олардың ішінде: В. Григорьев, В. Бартольд, Ш. Уәлиханов, В.Радлов, К.Залеман, Л.Гумилев, т.б. 

2
Төменде Алтай аймағының географиялық картасы берілген. 

3
 Э.Хорнбостель мен К.Закстыңклассификациялық жүйесінен алынған сөз. 

Башқұрт, Қытай және Баян-Өлгей (Монғолия) жерлерінде тереңінен дамып, сақталып 

келген. Сыбызғы күйлері және осы аспаптағы күйлермен аттас келетін туындылар 

домбырада кездесіп жатады «Балжыңгер», «Жорға аю», «Шыңырау» т.б. Бұл қос 

аспаптың қатар дамығанын білдіреді [3, 65-70 б.]. 

Алтай өңірінде домбыра күйлерінде теріс (квинта) бұрауындағы халық күйлерінің 

өте көп сақталғаны мәлім. Оның шамамен 400-ге жуығы, 2009 жылы Б.Ысқақовтың 

«Алтай-Тарбағатай домбыра күйлері» атты жинағына енген.Шыңжаң Халық 

радиостанциясынан алынған500-гетарта «Керуен сазы» атты CD диск (Нұрлан 

Әбілмәжінұлының жобалауымен) үнтаспасына әртүрлі күйшілердің орындауында 

басылып шыққан күй табағы жарық көрген. 

Аспаптық халық музыкамыздың оның ішінде домбыра өнеріндегі бұл көне 

архаикалық сарындар, зерттеуші ғалымдардың назарын аудармай қойған жоқ. Осы орайда 

зерттеуші ғалымдардың да жазған ғылыми еңбектері зор.Атап айтқанда:Т.Бекхожина, 

У.Бекенов, Қ.Жүзбасов, А.Сейдімбек т.б. қазіргі заман зерттеушілерінің жинақтары бар. 

Олардың әрқайсысы өз еңбектерін тұжырымдай отырып, жоғарыда аталған локальдік, 

яғни Шығыс Қазақстан
4
 аймақтарының музыкалық стиліне сипаттама берген.  

ХІХ ғасырдан бері қазақтың күй өнеріндегі орындаушылық мектептері кең қанат 

жайғанын білеміз. Әр мектеп өзінің орындаушылығы жағынан төкпе және шертпе деп екі 

стильгебөлініп, Қазақстанның орталық, шығыс, оңтүстік-шығыс өңірлеріне тән шертпе 

дәстүрі осы Алтай аймағында да кең етек алған. Бірақ та, интонациялық немесе үндестік, 

әуендік бояуы, орындаушылық жағынан мүлдем басқаша, яғни жоғарыда аталған 

өңірлердегі шертпе күйлерінен айрықша. Оның өзіндік иірімі мен нақышы, орындау 

мәнері бөлек, локальдік
5
 ерекшеліктері бар (С. Өтеғалиева, У. Бекенов, Б. Ыскақов, 

А. Сейдімбек, М. Абуғазы). Мұндай ерекше дыбыс үндестігі, әсіресе халық немесе 

архаикалық көне күйлерінде сақталған.Атап айтсақ: «Жорға аю», «Ақсақ қаз», «Сары 

өзен», «Желмая», «Аққу», «Шыңырау», «Кербез қыз», «Жалғыз жігіттің зары», 

«Аңшының зары» т.б. Жергілікті домбырашы-орындаушылар бұл күйлерді «көне керей 

күйлері»
6
 немесе «көне аңыз күйлері» деп те атайды.  

Олардың көбі фрагменттік композиция құрылымен қоса, ашық ішектегі негізгі 

тондардың дыбыс үндестігі. Теріс бұраудағы бурдондық дыбыс үндестігі күйдің 

архаикалық мазмұнын күшейте түседі, яғни ашық ішектің маңызы зор. Күйдің арасында 

нәзік, биязы бір ішекте, кейін алма-кезек орындалады.Ғалым-зерттеуші Талиға Бекхожина 

мұндай күйлер жайында былай дейді: «Шығыс Қазақстандомбыра күйлерін орындаудағы 

негізгі әдіс шертіп тарту әдісі болғанымен ішекті қағып ойнау, іліп қағу немесе алақанды 

ішекке тигізу арқылы домбырадан өзгеше дыбыс бояуын шығару әдістері кездеседі. 

Күйшілер домбыраның бетін тырнақпен тықылдатып шертетін кездері де бар. Ол пернеде 

ойнайтын қолдың білек буынын және саусақ буындарын босатып жіберіп пернені басып 

тұрған бармақты ырғап дыбысты толқындандыру (вибрация) әдісі жиі қолданылады. Бұл 

айтылған орындаушылық тәсілдер дыбыс бояуының сылдыр сұйық болмай біркелкі тегіс, 

сазды, сырлы шығуына үлкен мүмкіндік береді» [4, 23 б.].  

Бұл күйлер кейінгі шыққан, яғни заманауи күйлерден ерекшеленеді. Зерттеуші 

П.Шегебаевтың пікірінше: «Восточно-Казахстанские кюи, исполняющиеся в квинтовом 

строе домбры, отличаются от стиля шертпе по ряду существенных признаков: во-первых, 
они принципиально двухголосны, хотя этодвухголосие бурдонное; во-вторых, они 

исполняются в артикуляционно-штриховой менере токпе, нежели щелчково-щипковым 

способом шертпе; в-третьих, мелодика квинтовых кюев большей части 

звукоизобразительная, заметно отличается от песенной мелодики кюев-шертпе 

                                                 
4
Шығыс Қазақстан аймағы- Қазақстанның Шығыс, Оңтүстік Шығыс, сондай-ақ Қытай мен Алтайдағы 

қазақтар мекен еткен жерді білдіреді. 
5
Локальный (лат. Localis) - жергілікті, бір жердің шеңберінен аспайтын дегенді білдіреді. 

6
 Алтай өңірінің күйшісі Сайраш Жармұхамедұлының айтуы бойынша. 

Центрального и Южного Казахстана» [5, 158 б.]. «Шертпе стиліндегі Шығыс Қазақстан 

күйлері деген пікірге дәл жоғарыда айтылған көне туындылардың үлгісіне қарап айту 

қиын. Біріншіден, олар екі дауыста жүреді, оның біреуі бурдон; екіншіден, қағыстық 

мәнері жағынан шертіп немесе ілік қағудан бұрын төкпе күйлеріндегідей қос қолдап 

соғатын әдісі басымдырақ; үшіншілен, әуен жағынан мұндай күйлер дыбысбейнелік 

болғандықтан олар ән тектес күйлерден бөлектеу болады». 

Демек, Алтай күйлерінен сонау байырғы көне сарындардың иірімі естіліп, күй 

формасының алғашқы негізі осы өңірлерде сақталған деген пікірлер де бекер айтылмаса 

керек. Өйткені, олардың ішінде теріс бұрауда орындалатын, үлкен сағаға көп бара 

бермейтін қарапайым құрылымды күйлер немесе транспозициялық үлгісінде жиі 

құрылғанын байқаймыз. Мұнымен қоса, дыбысбейнелік күйлер әртүрлі орындаушылық 

әдістерді (флажолет,трель, глиссандо, форшлаг т.б.) мелизмдерді қолдану арқылы 

композицияның образдық, яғни бейнесін сиппаттайды. 

Локальдік немесе теріс бұрауда орындалатын көне архаикалық күйлердің бурдондық 

екі дауысты күйлер тобы деп айтса да болады. Бұл жөнінде зерттеуші Б.Мүптекеев: 

«Қазақтың күйшілік өнерінде көне аңыз-күйлердің шығу тегі (генезис) және бурдондық 

жүйедегі күй құрылым көшпенді түрік-моңғол халықтарының музыкалық 

дүниетанымымен шектесіп, ұштасады»[6, 14 б.]. Жалпы мұндай бурдондық жүйе Алтай, 

Моңғолия, Хакас халықтарына тән. Олардың көмеймен шығаратын әуендері, сыбызғы мен 

шаңқобыз аспаптарында орындалатын әуендерінде осы бурдонды қолдану арқылы 

ерекшеленеді. 

Алтай аймағының орындаушылық мектептерінің негізін қалаған күйші-сазгерлердің 

ішінде ең көрнектілері - Бейсенбі Дөненбайұлы (1803-1872), Шалап Саудагерұлы (1845-

1922), Ағзам Батталұлы (1901-1958), Халық Қарынбекұлы (1904-1975), Тайыр 

Белгібайұлы (1921-1984), Әліпбек Мәлікұлы (1928-1975), Дәулет Халықұлы (1939-2008) 

т.б. Олардың қазақ халқының музыка мәдениетіне қосқан үлесі мол. Яғни, өздерінің жеке 

туындыларымен ел құлағында қалған, әрі ұлтымыздың күйшілік өнерінде өшпес із салып 

кеткенін айтамыз. Бүгінгі күні аз да болса, соның айғағы ретінде,Шыңжаң өңірінде 

шыққан үнтаспалық күйлер жинақтары мен басылым беттерінен жарық көрген дерек 

көздері.  

Ерекше тоқтала кететін халық күйшілер қатарынан Бейсенбі Дөненбайұлын атаған 

жөн. Өйткені, Бейсенбі сонау Құрманғазы атамызбен замандас, сол кезеңде қатар өрбіген 

күйші. Осы Алтай, жалпы Шыңжаң аймағының күйшілік мектебінің негізін қалаған ұстаз. 

Оның шығармашылығы кейінгі ұрпаққа мұрындық болып, күйлерімен сусындап өскен 

және ел ішіне насихаттаған күйші ізбасарлары аз болған жоқ.Бейсенбінің күй мұрасын 

«халық қазынасы» деп қадыр тұтқан әрі әкеден балаға жалғастырып жоғалтпай келген өз 

ұрпақтары мен шәкірттерін атасақ: Бежеңнің
7
 өз баласы Сыдықай, немересі Мұсұлманқұл 

(Сыдықайдың баласы), шөбересі Жаңкен Қасенұлы, Ағызам Батталұлы, Бегарыс Дікеұлы 

т.б. Қазіргі таңда осы Бейсенбі күйшінің салып кеткен сара жолымен келіп, оны әрі қарай 

дамыту мақсатымен өз туындыларын шығарып келген: Әліппек Мәлікұлы, Тайыр 

Белгібайұлы, Халық Қарынбекұлы, Дәулет Халықұлы, Сайраш Жармұқамедұлы, Сарқыт 

Ысқақұлы т.б. күйшілерді айтуға болады. 

Алтай қазақтарының қайталанбас музыкалық дәстүр құндылықтары, сонымен қоса, 
оның орындаушылық ерекшеліктері, әртүрлі ғылым салаларында көптеген ғалымдардың 

назарын аударып келеді. Дейтұрғанымен, Шыңжаң аспаптық музыкасы әлі де болса дара, 

жеке қалпында аз зерттелуде. Осы мәселеге байланысты жазылып отырған бұл мақала аз 

да болса музыка зерттеу жолында өз үлесін қосады деген ойдамыз. 

Қорытындылай келгенде, осы тақырып аясында қарастырылған деректерге 

байланысты мынандай шешімге тоқтадық: 

                                                 
7
Бежең – Бейсенбі Дөненбайұлына ел арасында қойылған есімі. 

1. Шыңжаң аймағында орналасқан Алтай өңірінің домбыра өнері арнайы зерттелулерді 

қажет етеді. Яғни, күйлер жағынан арнайы музыкалық талдау жасалып, зерттеулер 

жүргізу қажеттілігін байқадық; 

2. Алтай (ҚХР) қазақтарының географиялық орналасуына байланысты оның көршілес 
жатқан хақас, моңғол халықтар әуенімен көне архаикалық күйлердің ұштасып 

жатқаны салыстырмалы түрде қарастыруды талап етеді; 

3. Әртүрлі зерттеушілердің ой-пікіріне тоқталып, Алтай, жалпы Шыңжаң жеріндегі күй 

өнерінің өзіндік ерекшелігі барын, көне сарынды сазымен қызықтыратын локальдіқ 

аймақ екенін аңғардық.  

Баян ИГИЛИК 

ТРАДИЦИОННОЕ ДОМБРОВОЕ ИСКУССТВО АЛТАЯ (КНР) 

 

Аннотация 

В статье дается краткая характеристика и описание локальной домбровой традиции казахов 

Алтая (Синьцзянь). Актуальность данной тематики проявляется в малоизученности музыкального 

материала шертпе-кюев указанного региона. Имеющиеся в искусстве кюя Алтая и Синьцзяня 

особенности позволяют сделать предположение об архаичности мелодий наигрышей 

интересующего нас района. 

 

Ключевые слова: музыкальное искусство казахской диаспоры Китая, домбровое искусство Алтая, 

домбровый кюй, традиция кюев Синьцзяня, шертпе кюй.  

Bayan IGILIK 

TRADITINAL DOMBRA ART OF ALTAY (CHINA) 

 

Abstract 

The article gives a brief characteristics and description of the Altay Kazakhs (Xinjiang) local dombra 

tradition. The relevance of this subject appears in insufficiently explore of the musical materials of 

shertpe-kuys in specified region. Features of the art of kuy in Xinjiang and Altay allow us to make an 

assumption about the archaism of instrumental melodies of the area  

 

Keywords: musical art of the Kazakh Diaspora in China, dombra art of Altai, dombra kuy, kuy tradition 

of Xinjiang, shertpe kuy. 

